
				এই পাতাটির মুদ্রণ সংশোধন করা প্রয়োজন। 
স্বামীজীর বাণী ও রচনা وه، عيځ R
মধ্যে মধ্যে জর হয়, কিন্তু প্লীহাদি কোন উপসর্গ নাই –হোমিওপ্যাথিক চিকিৎসা করাইতেছি। অধুনা কাশী যাইবার সংকল্প একেবারেই পরিত্যাগ করিতে হইয়াছে, পরে শরীর-গতিক দেখিয়া ঈশ্বর যাহা করিবেন, হইবে। জ্ঞানানন্দ ভায়ার সহিত যদি সাক্ষাৎ হয়, অনুগ্রহ করিয়া বলিবেন—যেন তিনি আমার জন্য অপেক্ষা করিয়া বসিয়া না থাকেন। আমার যাওয়া বড়ই অনিশ্চিত। আপনি আমার প্রণাম জানিবেন ও জ্ঞানানন্দকে দিবেন । ইতি
দাস
নরেন্দ্রনাথ
సి ( প্রমদাবাবুকে লিখিত ) শ্ৰীশ্ৰীদুৰ্গা শরণম্
বরাহনগর
২৬শে জুন, ১৮৮৯
পূজ্যপাদ মহাশয়, h
বহুদিন আপনাকে নানা কারণে কোন পত্রাদি লিখিতে পারি নাই, তজ্জন্য
ক্ষমা করিবেন। অধুনা গঙ্গাধরজীর সংবাদ পাইয়াছি এবং আমার কোন গুরুভ্রাতার সহিত সাক্ষাৎ হওয়ায় তাহারা দুইজনে উত্তরখণ্ডে রহিয়াছেন' আমাদের এ স্থান হইতে চারি জন উত্তরখণ্ডে রহিয়াছেন, গঙ্গাধরকে লইয়া পাচ জন । শিবানন্দ নামক আমার একজন গুরুভ্রাতার সহিত একেদারনাথের পথে শ্ৰীনগর নামক স্থানে গঙ্গাধরের সাক্ষাৎ হয়। গঙ্গাধর এই স্থানে দুইখানি পত্র লিথিয়াছেন। তিনি প্রথম বৎসরে তিব্বত প্রবেশের অনুমতি পান নাই, পরের বংসর পাইয়াছিলেন । লামারা তাহাকে অত্যন্ত ভালবাসে । তিনি তিব্বতী ভাষা শিক্ষা করিয়াছেন । তিনি বলেন, তিব্বতের শতকরা ৯০ জন লামা, কিন্তু তাহারা এক্ষণে তান্ত্রিক মতের উপাসনাই অধিক করে । অত্যন্ত শীতল দেশ , আহারীয় অন্ত কিছু নাই—কেবল শুষ্ক মাংস। গঙ্গাধর তাহাই খাইতে খাইতে গিয়াছিল! আমার শরীর মন্দ নাই, কিন্তু মনের অবস্থা অতি
ভয়ঙ্কর !
দাস
নরেন্দ্র

